


 

 

O‘ZBEKISTON RESPUBLIKASI OLIY TA’LIM, FAN VA 

INNOVATSIYALAR VAZIRLIGI 

 

BUXORO DAVLAT UNIVERSITETI 

 

 

 

 

TARIX VA MADANIY MEROS FAKULTETI 

 

 

 

SOBIROV UMID BAXTIYOROVICH 

 

 

“MA’NAVIYATSHUNOSLIK” 

 

 

o‘quv qollanma 
 

 

 

 

 

 

 

Toshkent-2024 

“BUKHARA HAMD PRINT” nashriyoti 



 

 

UО‘K 621.785 

S – 88 

Sobirov Umid Baxtiyorovich. 

Ma’naviyatshunoslik [Mаtn] : о‘quv qо‘llаnmа / Sobirov Umid Baxtiyorovich.-

Buxоrо: “BUKHARA HAMD PRINT” nashriyoti, 2024.-180 b. 

KBK 34.5 

 

 

 

Tаqrizchilаr:    E.Zoyirov – f.f.d (DsC)  

                           B.S.Turdiyev – f.f.f.d. (РhD)
 

 
Ushbu o‘quv qo‘llanma O‘zbekiston Respublikasi Prezidentining 2021 yil 26 

martdagi PQ-5040-sonli “Ma’naviy-ma’rifiy ishlar tizimini tubdan 
takomillashtirish chora-tadbirlari to‘g‘risida”gi  qarori ijrosi doirasida 
tayyorlandi. Unda “Ma’naviyatshunoslik” fanining o’qitilish zarurati, milliy 
ma’naviyatimizning rivojlanish tarixi va Yangi O‘zbekistonni bunyod etish 
borasida amalga oshirilayotgan shiddatli islohotlar, rivojlanishning yangi 
bosqichida qo‘lga kiritilayotgan muvaffaqiyatlarning jamiyatdа hayotida tutgan 
o‘rni yoritilgan. O‘quv qo‘llanmada muallif mamlakatimizda ma’naviy sohada 
yangi bir bosqichni ochib berilganligi, madaniy-ma’rifiy sohani yanada 
takomillashtirish borasida respublikamizda qabul qilingan normativ-huquqiy  
hujjatlar, konsepsiya va davlat dasturlarining mazmun-mohiyati yoritib bergan. 
Har bir mavzu o‘rganish uchun sxema, jadval va mustahkamlash uchun savollar 
bilan boyitilgan. 

Kirish 

Bugun mamlakatimiz demokratik jamiyati taraqqiyotining yuksalishida 

ma’naviy-ma’rifiy sohadagi strategik islohotlar dolzarb ahamiyat kasb etmoqda. 

Bunday tez sur’atlar bilan yuksalish ta’lim-tarbiya, ma’naviyat va ma’rifat 

sohasidagi islohotlarga nisbatan ham jiddiy e’tiborni talab etib, fuqarolar ongiga 

bunday yangilanishlar to‘g’risidagi tushuncha, ko‘nikma va bilimlarni singdirishni 

taqozo etmoqda. 

Dunyo hamjamiyatida ijtimoiy taraqqiyot sur’atlarini jadallashtirish 

maqsadida iqtisodiy islohotlarni amalga oshirayotgan mamlakatlar soni tobora 

ko‘payib bormoqda. Iqtisodiy yangilanishlar nafaqat shu mamlakatlar ijtimoiy-

iqtisodiy, siyosiy va madaniy hayotini, balki fuqarolarning ma’naviy dunyosini ham 

o‘zgartirmoqda. Shu munosabat bilan Yangi O‘zbekiston taraqqiyotining hozirgi 

rivojlanish bosqichida ijtimoiy, iqtisodiy va siyosiy omillari bilan birga, ma’naviy 

ma’rifiy jabhalarda amlga oshirilayotgan islohotlar ham muhim ahamiyatga ega. 

Biz yangi O‘zbekistonni barpo etishda bozor tamoyillariga asoslangan kuchli 

iqtisodiyotga tayanish barobarida ajdodlarimizning  boy ma’naviy merosi, milliy va 

umuminsoniy qadriyatlariga asoslangan kuchli ma’naviyatimizga ham tayanamiz. 

Zero jamiyat hayotining tanasi iqtisodiyot bo‘lsa, uning joni va ruhi – ma’naviyatdir.  

Milliy ma’naviyatimzni rivojlantirish, uni xalqimiz, ayniqsa, yoshlarimiz 

hayotiga singdirishda ijtimoiy-gumanitar fanlar tizimining ahamiyati katta. 

Prezidentimiz Shavkat Mirziyoyev ushbu masalaning naqadar dolzarb ekanligiga 

e’tibor qaratib shunday deydi: “Ta’lim sohasining yana bir asosiy vazifasi bugungi 

kun uchun zarur bo‘lgan yangi avlodni, ilm-fan va o‘z ixtisoslik asoslarini puxta 

egallagan, bilimli yoshlarni tarbiyalashdan iboratligi, qolaversa, aniq fuqarolik 

pozisiyastga ega bo‘lgan, jamiyat, davlat manfaatlarini himoya qiladigan, halq 

hayotidagi o‘zgarishlar va islohotlarda faol qatnashadigan, zamonaviy va keng 

tafakkurli avlodn shakillantirish vazifasidan kelib chiqib oliy ta’lim bakalavr 

bosqichi uchun “Ma’naviyatshunoslik”, magistrlar uchun “Kasb ma’naviyati” 

fanlari joriy etildi”1  

                                                                   
1 Mirziyoyev Sh.M. Yangi O‘zbekiston – strategiyasi. – T.: “O‘zbekiston”.2021.-B-230-231 



 

 

O‘zbekistonda mamlakat mustaqillikka erishganidan buyon keng ko‘lamli 

iqtisodiy islohotlar amalga oshirib kelinmoqda. Keyingi yillarda ushbu 

yangilanishlar o‘zining yangi bosqichiga qadam qo‘ydi. Iqtisodiy islohotlar nafaqat 

jamiyatning turli sohalarini, balki jamiyat a’zolarining ma’naviy qiyofasini ham 

tubdan o‘zgartirmoqda. Xususan, kishilar kayfiyati va tasavvurlarida, bilimlari va 

e’tiqodida, fazilatlari va xislatlarida, qadriyatlari va orzu-umidlarida mutlaqo yangi 

xususiyatlar ko‘zga tashlanmoqda. Shu munosabat bilan shaxs ma’aviy qiyofasiga 

ta’sir etuvchi sabablar va oqibatlarini, mazmuni va shakllarini, salbiy jihatlarini 

bartaraf etish yo‘llarini aniqlash masalasi dolzarb muammoga aylanmoqda. 

Ayni shu ma’noda ushbu o‘quv qo‘llanma O‘zbekiston Respublikasi 

Prezidentining 2021 yil 26 martdagi PQ-5040-sonli “Ma’naviy-ma’rifiy ishlar 

tizimini tubdan takomillashtirish chora-tadbirlari to‘g‘risida”gi  qarori ijrosi 

doirasida tayyorlandi. Unda “Ma’naviyatshunoslik” fanining o‘qitilish zarurati, 

milliy ma’naviyatimizning rivojlanish tarixi va Yangi O‘zbekistonni bunyod etish 

borasida amalga oshirilayotgan shiddatli islohotlar, rivojlanishning yangi 

bosqichida qo‘lga kiritilayotgan muvaffaqiyatlarning jamiyatdа hayotida tutgan 

o‘rni yoritilgan. O‘quv qo‘llanmada muallif mamlakatimizda ma’naviy sohada 

yangi bir bosqichni ochib berilganligi, madaniy-ma’rifiy sohani yanada 

takomillashtirish borasida respublikamizda qabul qilingan normativ-huquqiy  

hujjatlar, konsepsiya va davlat dasturlarining mazmun-mohiyati yoritib bergan. Har 

bir mavzu o‘rganish uchun sxema, jadval va mustahkamlash uchun savollar bilan 

boyitilgan. 

